
Сип-симĕс тулăх йăлăмра,

Сан куçусем теме сăнатчĕç,

Тăраттăн эсĕ ман умра. 



Ăшă та лăпкă çурхи каçчĕ,

Çăлтăр сапатчĕ çутине.

Савни килне кĕме васкатчĕ,

Паратчĕ сылтăм аллине. 



Хумханнипе алли чĕтретчĕ,

Çӳхе тути кулатчĕ ун.

Икĕ кăвак куçĕ пăхатчĕ

Манран ыйтса чăн юрату. 



Сана савса сăмах эп хушрăм,

Паллашрăм çывăхрах ун чух.

Тен, астăватăн та пуль, тусăм,

Анчах халь эсĕ кунта çук. 



Шап-шурă, шурă пăрахучĕ

Ока шывне ик еннелле

Сирсе илемлĕн ишсе пычĕ,

Тухайрĕ Атăл çинелле.



Пăрахут пек кунсем иртеççĕ,

Вăхăт шăвать, вăхăт иртет.

Çак кунсене эпир манмастпăр,

Тĕл пулусем юлаç пирте. 

  